
ularning jismoniy tayyorgarligi va kunlik harakat faolligi yaxshilangan bo’lsa-da, lekin
statistik farqqa erishilmadi.
Boshlang’ich sinf o’quvchilari bilan o’tkazilgan tajriba-sinov ishlaridan shunday
xulosa qilish mumkinki, o’quv kun tartibidagi sog’lomlashtirish tadbirlarini bolalarning
pedagogik hususiyatlarini nisobga olib o’tkazilishi, ularning salomatligini mustahkamlash
bilan birgalikda jismoniy tayyorgarligini va kunlik harakat faolligini oshirdi.

OLIY HARBIY BILIM YURTLARIDA “ELEKTROTEXNIKA VA ELEKTRONIKA
ASOSLARI” FANINI O‘QITISHDA AXBOROT TEXNOLOGIYALARNING
AHAMIYATI
Ramonova Sadoqat Komilovna-Chirchiq oliy tank qo‘mondonlik-muhandislik bilim yurti
“Tabiiy-ilmiy fanlar” kafedrasi katta o‘qituvchisi
Annotatsiya: Ushbu maqolada oliy harbiy bilim yurtlarida o‘quv jarayonlarini axborot
texnologiyalari asosida takomillashtirish masalalari keltirilgan. Shuningdek, maqolada zamonaviy
o'qitish texnologiyalari, elektron dasturlar va ulardan samarali foydalanish usullari keltirib
o'tilgan.
Kalit so‘zlar: Logisim dasturi, Multisim dasturi, o‘zgarmas elektr zanjiri, Kirxgof
konunlari, kontur toklari usuli , tugun potensiallar usuli.
ЗНАЧЕНИЕ ИНФОРМАЦИОННЫХ ТЕХНОЛОГИЙ В ОБУЧЕНИИ ОСНОВАМ
ЭЛЕКТРОТЕХНИКИ И ОСНОВЫ ЭЛЕКТРОНИКИ В ВЫСШИХ ВОЕННЫХ
УЧЕБНЫХ ЗАВЕДЕНИЯХ

Рамонова Садокат Комиловна- старший преподаватель кафедры «Естественныхнаучных дисциплин» Чирчикское высшее танковое командно-инженерное училище
Аннотация: В данной статье автор затрагивает проблему усовершенствования
учебного процесса в военных учебных заведениях на основе информационных технологий.
Там же приводятся современные методы обучения, электронные программы, а также
эффективное использование этих методов.
Ключевые слова: программа
Logisim, программа NI Multisim, постоянная
электрическая цепь, законы Кирхгофа, методы контурного тока, метод потенциального
узла.
THE IMPORTANCE OF INFORMATION TECHNOLOGY IN TEACHING THE
BASICS OF ELECTRICAL ENGINEERING AND THE BASICS OF ELECTRONICS IN
HIGHER MILITARY EDUCATIONAL INSTITUTIONS
Ramonova Sadoqat Komilovna- senior Lecturer at the Department of Natural Sciences of
the Chirchik Higher Tank Command and Engineering School
Annotation: In this article author retells about developing educational processes with are
help of IT. at the Military schools. Likewise, it contains modern teaching technologies, electron
programmes and effectively using them.
Key words: Logisim programme, NI Multisim programme, sustainable electr chain, the
rules of Kirchhoff, methods of contur electric current, method of potential nodes.
““Agar mendan sizni nima qiynaydi?” deb so‘rasangiz, farzandlarimizning ta’lim
va tarbiyasi deb javob beraman” degan edilar muxtaram prezidentimiz
Shavkat Mirziyoyev[1].
Shubhasiz, albatta bu so‘zlar zamirida juda katta teran ma’no yotibdi. Yoshlarimiz,
qolaversa vatan himoyachilari bo‘lmish harbiylarimizning bilim salohiyatini,
ma’naviyatini oshirishda ularning kursantlik davridagi bilimlarini mukammallashtirish
juda zarur deb o‘ylayman. Bu borada biz pedagoglardan ta’lim jarayoniga horijiy ta’lim
texnologiyalarini olib kirishdek vazifani qo‘yadi.
Ma’lumki, o‘qitish usullarining bitmas–tuganmas xazinasi mavjud. Bu usullar har xil
o‘quv samarasi va muayyan o‘quv sharoitida o‘quvchilarning bilish faoliyatining har xil
darajasi ta’minlashi mumkin. Shu bois, har bir fan o‘qituvchisi o‘z fanining xususiyati va
mavzuning mazmunidan kelib chiqib, maqbul ta’lim texnologiyalaridan samarali natijalar
berishi mumkin bo‘lganlarini tanlashi va aniq o‘quv maqsadlari asosida dars
mashg‘ulotini loyihalashi eng birinchi vazifalardan ekanligini har birimiz chuqur anglab
turibmiz.
Zamonaviy o‘qitish texnologiyalari – majmuaviy interaktiv tizimlar bo‘lib, ular o‘z ichiga
ta’lim maqsadlari bilan belgilangan kasbiy ko‘nikma hamda bilimlarni o‘zlashtirishga
yo‘naltirilgan operatsiya va harakatlarning tartiblashtirilgan to‘plami tushuniladi.
Ta’limni axborotlashtirishda, bo‘lajak kadrlarning axborot va kommunikatsion
texnologiyalarni o‘zlashtirishlari bilan bir qatorda, aniq fan sohasida kadrlar tayyorlashni

axborot va kommunikatsion texnologiyalari vositalari yordamida jadallashtirish lozim.
Chirchiq oliy tank qo‘mondonlik-muhandislik bilim yurtida Tabiiy-ilmiy
fanlar
kafedrasida “Elektrotexnika va elektronika asoslari” fani o‘qitiladi. Fanni o‘qitishda ham
shu dasturlardan foydalanib kursantlar uchun elektron o‘quv adabiyotlar, ma’ruzalar
matni, dastur bo‘yicha prezintatsiyalar, animatsion sxemalar yaratildi.
Shu nuqtai nazardan “Elektrotexnika va elektronika asoslari” fani bo‘yicha nazariy va
amaliy darslarni tashkil etish jarayonida zamonaviy pedagogik texnologiyalar va
interfaol usullardan foydalanish o‘rganilayotgan mavzuning yanada keng qamrovli
tushinib olishiga, bilim, ko‘nikma va malakalarning mustahkamlanishiga olib keladi.
Shuningdek, Logisim, NI Multisim dasturlari yordamida virtual o‘quv laboratoriyasi
tashkil etilgan. Ushbu dasturlar ichida eng mukammali bu Multisim dasturidir. Ushbu
dasturda kursant laboratoriya va amaliy mashg‘ulotlarni bajarishda masalan, ixtiyoriy
mantiqiy sxemani yig‘ishda turli xil elementlardan foydalana olish imkoniyatiga ega
bo‘libgina qolmasdan hamda yasalgan qurilmani ishlashini kuzatish imkoniga ham ega
bo‘ladi[3]. Bunday mashg‘ulotlarning elektron ko‘rinishi quyidagilarga imkon beradi:
– kursantlarning o‘quv ishlarida faolliklari va mustaqilliklarini oshiradi;
– o‘quv materialining multimedia ko‘rinishidaligi bilan uni qabul qilishni osonlashtiradi;
– har bir talabaning materialni o‘zlashtirishi bo‘yicha to‘liq nazoratni ta’minlaydi;
– talabalar o‘quv faniga doir materiallar bilan mustaqil ishlashga, izlanishga, o‘qitishning
samarali shakl va uslublaridan ijodiy foydalanishga odatlanib boradi.
Quyidagi barcha mutaxasisliklar uchun “Elektrotexnika va elektronika asoslari” fanidan
aniq bir mavzu asosida amaliy dars mashg‘ulotini innovatsion usullar yordamida
o‘tkazish texnologiyasini hamda olingan natijani multisim dasturi yordamida tekshirishni
tavsiya qilamiz.
Amaliy mashg‘ulot dars mavzusi: O‘zgarmas elektr zanjirlarini hisoblash.
1.
Kirish qismi.(20-daqiqa).
Guruh komandiri bildiruvi, salomlashish, yo‘qlama, yangiliklar. Kursant fikrini darsga
jalb etish. Bu bosqich mashg‘ulotga tayyorgarligi, guruhning ruxiyati, tajriba o‘tkazish
uchun kerak bo‘ladigan o‘quv vositalarning etarligini nazorat qilinadi.
Kirish qismida amaliy topshiriqlarni bajarishda kerak bo‘ladigan nazariy ma’lumotlar
takrorlab olishi kerak. Buning uchun “Eng so‘ngi fikr” o‘yinli texnologiyasidan
foydalanishni tavsiya etamiz. Kursantlar bunda ixtiyoriy ravishda mavzuga tegishli
mulohazalarni, to‘g‘riroqi avval o‘zlashtirilgan bilimlarni namoyon qila boshlaydilar.
Mazkur o‘yinning afzalliklari quyidagilarda namoyon bo‘ladi:
- shaxsiy fikrlar mavzuga tegishli bo‘lganligi uchun kursant, albatta, mavzuni
o‘zlashtirishga harakat qiladi;
- eng so‘ngi fikrni aytish uchun kursantlarning ko‘pgina bilimlar bazasiga ega bo‘lishi
talab qilinadi;
- ma’lumotlarning kursantlar tomonidan e’tirof etilayotgani beixtiyor mavzuni
mustahkamlaydi, “to‘g‘ri fikr qabul qilindi” tasdig‘ining o‘qituvchi tomonidn berilishi bir
tomondan bildirilgan fikrni ishonchli va to‘g‘ri ekanligini anglatsa, ikkinchi tomondan bu
ma’lumotga ega kursantni yangi bilimlar bilan beixtiyor boyitadi.

- kursant o‘z fikrini ximoya qilish extiyoji tug‘ilib, o‘zining imkoniyatlariga bo‘lgan
ishonchi ortadi, so‘nggi fikrini aytishga bo‘lgan umid xar safar “yangi-yangi”
kursantlarning bu bahsga qo‘shilishi natijasida faol kursantlar soni ortishiga olib keladi.
- barcha zarur axborotlar takrorlanib, kursantlar mashg‘ulotini o‘tkazishga tayyor, ishchi
xolatda bo‘ladilar, nihoyat, hamma talabalarda, xatto o‘ta passiv kursanlarda ham bilishga
bo‘lgan moyillik, xoxish uyg‘onadi.
Mazkur texnologiyani nafaqat takrorlash bosqichida balki, ma’ruza mashg‘ulotlarining
mustaxkamlash bosqichida xam qo‘llash yaxshi samaralar berishi mumkin[2].
2.Asosiy qism (60 daqiqa)
Bu bosqichda asosiy e’tibor bevosita olingan nazariy bilimlar asosida amaliy
ko‘nikmalarni xosil qilishga qaratiladi. Xususan, biz o‘rganayotgan dars mashg‘ulotida
elektr zanjirlarini hisoblash usullariga mos ekvivalent sxemalar ishlab chiqiladi hamda
ularga mos Kirxgof konunlari bo‘yicha tenglamalari tuzish kursantlarga topshiriladi,
tuzilgan tenglama ishonchliligi tekshiriladi[4]. Topshiriqni musobaqa tarzida bajartirish
maqsadga muvofiqdir. Musobaqa usulini quyidagi stsenariy asosida qo‘llash mumkin
1-bosqich. Dastlab, guruh 3 ga bo‘linadi. Har bir guruhga alohida topshiriq, aniqrog‘i
tekshirilayotgan sxemani hisoblash uchun tenglamalar tuzish topshiriladi.
1-guruh uchun: Kirxgof qonunlari bo‘yicha tenglamalar tuzish usuli;
2-guruh uchun: Kontur toklari usuli bo‘yicha tenglama tuzish;
3- guruh uchun: Tugun potentsiallar usuli bo‘yicha tenglamalar.
Bunda xar bir guruh jamoasi maslahatlashib, o‘zlariga ajratilgan tarkibiy xisoblash usuli
bilan masalani ishlab chiqadilar.
2-bosqich. Xar bir guruh o‘zi ishlab chiqqan tenglama asosida quvvatlar balansini
tekshirishni boshlaydi. Xar bir guruh a’zosi ishlab chiqilgan tenglama doskadagi o‘zlari
uchun ajratilgan maydonga yoza boshlaydilar. Xar bir maydonda komanda a’zolari
tuzgan tenglama hosil bo‘ladi. Topilgan qiymatlar guruxning bitta a’zosi tomonidan
multisim dasturida yig‘iladi va guruhning aniqlagan qiymatiga mosligi tekshiriladi.
Kimning maydonida quvvatlar balansi eng to‘g‘ri, mantiqiy va sintaktik xatolarsiz,
ishonchli tenglama tuzilgan bo‘lsa shu komanda a’zolari rag‘batlantiriladi.
Usulni qo‘llashdan kutiladigan samaralar:
- xar bir guruh o‘zi uchun belgilangan topshiriqni birgalikda bajarganligi uchun jamoa
bo‘lib ishlash, o‘zaro hayrixohlik va hamfikrlik tuyg‘ulari kamol topadi;
- guruhni ortga tortmaslik xar bir kursantdan iloji boricha ko‘proq bilimlarga ega bo‘lishni
talab etsa, guruhning faol ishtirokchisiga aylanishga bo‘lgan intilish ularni o‘z ustida
ko‘proq mustaqil ishlashlarini taqozo etadi.
- dasturdan foydalanish esa, tok yo‘nalishini to‘g‘ri tanlay olish, ya’ni tokning qiymati
manfiy chiqqan holatlarda tok yo‘nalishini o‘zgartirish imkoniyatini beradi.

Rasm-1. O‘zgarmas tok zanjirini NI Multisim dasturida yig‘ilgan sxemasi.
Xulosa qilib shuni aytish mumkinki, hozirgi kunda innovatsion texnologiyalar,
axborot texnologiyalari o‘qitishning asosiy vositalari bo‘lib xizmat qilmoqda. Ushbu logik
dasturlar fanga doir elementlarni, qurilmalarni, sxemalarni chet el standartlariga mos
xolda o‘rganish imkoniyatini beradi.
Foydalanilgan adabiyotlar ro‘yxati
1. Sh. Mirziyoyevning hikmatli so‘zlari.

технологие учебное пособие,-М.:2004.-336 стр.
3. Multisim User Guide. National Instruments, 2007 y.
4. Бакалов В.П., Журавлева О.Б., Крук Б.И. Основы анализа цепей: Учебное пособие
для вузов. –М.:2007.-40 стр.

БЎЛАЖАК КАСБ ТАЪЛИМИ ЎҚИТУВЧИЛАРНИ МУСТАҚИЛ ТАЪЛИМ
ОЛИШИНИ ФАОЛЛАШТИРИШ УСУЛЛАРИ
Хайитова Шахноза Данияровна
Самарқанд ветернария медицинаси
институти “Гуманитар фанлар, жисмоний
тарбия ва спорт” кафедраси ўқитувчиси
shahnoza@bk.ru
Аннотаци: Ушбу мақолада талабаларни мустақил таълим олишининг мазмуни,

